
Efni: Umsögn um Frumvarp til laga um breytingu á lögum um umgengni um nytjastofna 
sjávar, lögum um stjórn fiskveiða og lögum um veiðigjald 
(öflun sjávargróðurs í atvinnuskyni). Þingskjal 379 — 272. mál.

Mál þetta var lagt fram á 145. löggjafarþingi og hefur nú verið endurflutt með nokkrum viðbótum. 
Undirritaður hefur áður gert athugasem dir við frum varpið en vill nú gera athugasem dir við þær 
greinar sem bæst hafa við síðan frum varpið var fyrst lagt fram.

Í grein c. (15. gr. c.) er lagt til að leyfi þurfi fyrir móttöku á þangi í sérstakri móttökustöð, og að 
úthlutun á magni þangs takm arkist við heildarmagn þess þangs sem Hafrannsóknarstofnun ákveður 
að taka megi á ákveðnum svæðum. Ekki er gert ráð fyrir að sérstakt leyfi þurfi fyrir móttöku á þara, 
sem sýnir glöggt að lagasetning þessi er ekki almenn, heldur sett til höfuðs eigendum þangs til þess 
að yfirtaka yfirráðarétt þeirra yfir eign sinni. Móttökuleyfi þetta verði veitt til 15 ára í senn og segir 
a.m. í grein þessari. „Berist umsóknir um leyfi til móttöku meiri afla en nemur ráðgjöf 
Hafrannsóknastofnunar, að teknu tilliti til allra aðstæðna, þ.m.t. áformaðra aðferða við töku þangsins, er 
heimilt að úthluta leyfum til takmarkaðs fjölda umsækjenda þannig að hverfái heimild til móttöku tiltekins afla 
á ári eða lengra tímabili". Í 7. grein er þetta ákvæði ítrekað og sagt að Þörungavinnslan á Reykhólum 
njóti forgang á þangi til vinnslu þar á svæðinu allt að 20.000 tonnum á ári.

Afleiðing þessarar greinar fyrir eigendur þangs er sú að nú fá einn eða fleiri aðilar leyfi fyrir 
starfrækslu m óttökustöðvar þangs á ákveðnu svæði, og fylla þar með útgefin kvóta sem 
Hafrannsóknarstofnun hefur gefið út. Landeigandi sem vill nú nýta lögmæta eign sína til þangöflunar 
og eða með frekari vinnslu er með þessari lagagrein það óheim ilt, því heildar kvóta hefur þá þegar 
verið úthlutað öðrum aðilum til allt að 15 ára, landeigandinn verður því að hlíta afarkostum 
vinnsluleyfishafa á þessu afmarkaða svæði vilji hann á einhvern hátt nýta eign sína. Hér er um 
skýlaust brot á eignarréttarákvæ ði stjórnarskrár að ræða, sem landeigendur munu ekki una og munu 
því verða að sækja rétt sinn fyrir dómstólum verði þetta að lögum. Ljóst er að það er andstætt 
stjórnarskrá að setja lög eða setja í lög ákvæði sem heimila ráðherra að setja í reglugerð ákvæði sem 
skyldar eigendur eða fram leiðendur vöru til að selja hana á undirverði einhverjum sérstökum aðila.

Forgangur Þörungaverksm iðjunar getur ekki staðist þar sem eigendur þangs hafa fulla heimild til að 
semja við aðra vinnslu ef þeim sýnist svo. Minnt skal á að alþjóðafyrirtækið sem á 
Þörungaverksm iðjuna á Reykhólum að stærstum hluta, hefur verið að selja móðurfyrirtæki sínu 
þangmjöl á kr. 100.000 til 150.000 tonnið sam kvæ m t útflutningsskýrslum Hagstofunnar, FOB verð á 
heimsmarkaði á þessu sama mjöli er hinsvegar skráð á allt að kr. 500.000 til 800.000 tonnið. Ljóst má 
vera að landeigendur munu ekki fá rétt né sanngjarnt verð fyrir þang ef þeim verður meinað að 
stunda frjáls viðskipti með það, hömlur þessar stangast því tvím æ lalaust á við ákvæði stjórnarskrár.

Það að skylda fram leiðanda og eða eigenda vöru til að koma henni á ákveðin móttökustað þar sem 
einn ákveðinn aðili á einn rétt á að kaupa vöruna er með ólíkindum og hreint ótrúlegt að sjá þennan 
lagatexta í stjórnarfrum varpi árið 2017. Menn geta heim fæ rt þessa sviðsmynd yfir á flesta 
atvinnustarfsemi hér á landi og séð hversu fráleit hún er.

Að öðru leyti vísa ég til fyrri athugasemda um frum varpið frá fyrra þingi dags. 23.09.2016.

